
अतारांकित प्रश्‍न संख्‍या  3995
जिसका उत्‍तर 02 अप्रैल, 2018 को दिया जाना है ।
.....
त्वरित सिंचाई लाभ कार्यक्रम (एआईबीपी) के तहत अंतर्राज्यीय सुवर्णरेखा बहुउद्देशीय परियोजना (एसएमपी) अनुमोदन
3995. श्री महेश पोद्दार: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या अंतर्राज्यीय सुवर्णरेखा बहुउद्देशीय परियोजना (एसएमपी) एआईबीपी के तहत अनुमोदित वृहत परियोजना है;
(ख) 
क्या 128.99 करोड़ रुपये की प्रारंभिक प्रशासनिक स्वीकृति के साथ प्रारम्भ इस योजना को अब तक करीब 6613.74 करोड़ रुपये की धनराशि मिल चुकी है;
(ग) 
क्या वर्ष 2016-17 तक इस सिंचाई परियोजना पर 4900.52 करोड़ रुपये खर्च हुए हैं, यदि हां तो इस संदर्भ में योजना के लिए निर्दिष्ट उद्देश्यों सहित क्या उपलब्ध्यिां हैं; और
(घ) 
क्या संशोधित प्राक्कलन में सत्र रूप से परिवर्तन किया गया है, यदि हां, तो इस योजना के कब तक पूरा होने की संभावना है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (घ)  सुवर्णरेखा बहुउद्देशीय परियोजना झारखंड, ओडिशा और पश्चिम बंगाल राज्यों के बीच की एक अंतर्राज्‍जीय परियोजना है। यह, पीएमकेएसवाई-एआईबीपी के तहत प्राथमिकीकृत 99 परियोजनाओं में से एक है और इसे दिसंबर, 2019 तक पूरा कर लिए जाने की योजना है। 
इस परियोजना को 480.9 करोड़ रूपए की अनुमानित लागत से वर्ष 1982 में मूलतः टीएसी द्वारा अनुमोदन दिया गया था। तत्पश्चात दिनांक 14.03.2011 को टीएसी द्वारा 6613.74 करोड़ रूपए की संशोधित लागत का अनुमोदन किया गया था और इसके लिए निवेश स्वीकृति योजना आयोग द्वारा प्रदान की गई थी। झारखंड सरकार द्वारा दी गई सूचना के अनुसार परियोजना के संबंध में दिसंबर, 2017 तक संचयी व्यय 4971.16 करोड़ रूपए (कार्य के लिए) है। 
परियोजना की चरम सिंचाई क्षमता 236846 हे. है जिसमें से 107326 हे. क्षमता सृजित कर ली गई है। 
*****
